  QTİ-nin profilaktikası

QTİ törədiciləri təbiətdə çox geniş yayılmışdır və hər yerdə rast gəlinir. Adətən infeksiya mənbəyini müəyyənləşdirmək olmur.  Lakin bəzən məsələn, stafilokokk etiologiyalı QTİ-da dərisində müxtəlif irinli xəstəlikləri olan, angina, rinofaringit, farinqobranxitli xəstələr infeksiya mənbəyi ola bilirlər. Yaxud başqa hallarda süd verən heyvalarda massit və ya süd vəzinin digər xəstəlikləri infeksiyanın yayılmasına səbəb ola bilirlər. 
	Digər bir qisim törədicilər isə insanların və heyvanların ifrazatı ilə xarici mühitə yayılırlar. Belə törədiciləərə Cl.perfiringes, B.cereus, Pr.vulqaris, mirabilisi misal göstərmək olar. Belə ki onlar külli miqdarda torpaqda, açıq su tutarlarında, kökümeyvəlilərdə, tərəvəzdə rast gəlinirlər. Ərzaq məhsulları tədarük edilərkən, daşınarkən, saxlanılarkən və emal edilərkən həmin bakteriyalarla çirklənir. Bu qrup xəstəliklər fekal – oral olaraq yoluxur. Xəstəlik bərk və quru yeməklərlə daha tez yayılır. Kolbasa məmulatları, ət və balıq konservləri, yumurta, süd, şiələr, kompot, kisel, kvas, limonad, pivə, kokteyl, şorbalar və s. yoluxma faktorlarındandır. Ərzaq məhsulları bakteriyalar üçün qidalı mühit rolunu oynayırlar. Stafilokokk intoksikasiyası çox vaxt infeksiyalaşmış süd, süd məhsulları, şirniyyatlar, ət, balıq, tərəvəz məhsulları ilə yoluxurlar. Protey və klostridilər zülali ərzaqlarda - ət, balıq məhsullarında əsasən, onların konservlərində yaxşı çoxalırlar. Bac.cereus isə elə də tələbkar olmayıb, müxtəlif qida məhsullarında – şorbalar, salatlar, ət, balıqdan hazırlanmış xörəklərdə və s. sürətlə inkişaf edirlər. 
QTİ-na qarşı profilaktika çox geniş sahələri əhatə edən dövlət tədbirlərinin aparılmasını tələb edir. ərzaq məhsullaının konservləşdirilməsinin, saxlanılmasının yeni üsullarının işlənilməsi, qida sənayesinin mexanikləşdirilməsi, avtomatlaşdırılması və s. belə tədbirlərdəndir. Qida ilə əlaqədar sənaye müaəssisələrində sanitar-gigiyenik qaydalara ciddi əməl edilməsi və bu işə sanitar nəzarətin təşkili QTİ-nin profilaktikasında önəmli əhəmiyyət daşıyır. Məsələn, stafilokokk toksikoinfeksiysı zmanı dərinin irinli yaraları, angina, bronxit, pnevmoniyası olan xəstələr və digərləri qida ilə əlaqədar işlərdən uzaqlaşdırılmalıdır.
